
                Ш. Батырбаева   
Иштин жалпы м\нъздъмъс\
Теманын актуалдуулугу. Биз бул диссертациялык  ишибизде изилдөөгө алган колхоздук-совхоздук өндүрүш өзүнүн позитивдүү да, негативдүү да жактары болгондугуна карабастан бүгүнкү кырдаалда Кыргызстанда коомдук пайдалануудан чыгып  калды. Колхоздук- совхоздук өндүрүштүн шашылыш кыйратылышы айыл чарбасын оор кризиске алып келди.

 Айыл чарбасындагы өндүрүштү уюштуруунун колхоздук, совхоздук админстративдик – буйрукчул  формасы жокко чыгарылганы менен базар мамилесине өтүүнүн шартында жердин түшүмдүүлүгүн малдын продуктуулугун, жалпы эле айыл чарбасынын кирешелүүлүгүн көтөрүү сыяктуу маселер мурдагыдан да зор мааниге ээ болду. Ошондуктан, биздин оюбузча бүгүнкү күндө айыл чарбасынын өнүгүүсүнүн проблемаларын жана процесстерин түшүнүү жана базар мамилесинин шартында айыл чарбасын өнүктүрүүнүн жалпы мыйзам ченемдүүлүктөрүн жана өзгөчөлүктөрүн баамдоодо XX кылымдын 70- жылдардын экинчи жарымын 80-жылдардын биринчи жарымын камтыган республиканын агрардык чөйрөсүндөгү кризистик кырдаалдын себептерине жана башаттарына илимий анализ берүү өзгөчө мааниге ээ. 

  Азыркы айыл чарбасынын кризистик абалдагы жана базар экономикасына өтүү шартында Кыргызстандын агрардык секторунун 70-80-жж. тарыхын изилдөө, биринчиден, айыл чарбасын кайта көтөрүүнүн өбөлгөлөрүн тарыхый тажрыйбадан издөөгө; экинчиден, айыл чарбасын өнүктүрүү максатында учурунда пайдаланылбай келген, азыр да пайдаланыла элек табигый ресурстарды аныктоого; үчүнчүдөн, учурунда акырына чейин жеткирилбей калган коллективдүү подряд, арендалык мамиле, чарбалык эсеп сыяктуу реформалардын натыйжасыздыктарынын себептерин изилдөө менен азыркы Кыргызстандын айыл чарбасын базар мамилелерине тезирээк жана натыйжалуурак өтүшүнүн жолдорун божомолдоого; төртүнчүдөн, айыл чарбасындагы 70-80-жылдардагы кемчиликтердин себептерин аныктоо менен өткөн тарыхыбыздын сабактарын келечекте эске алуу менен максатка ылайык эмес жагдайларын тактоого мүмкүндүк берет.

Көпчүлүк изилдөөчүлөрдүн ойлору боюнча 70- 80-жж. биринчи жарымындагы агрардык реформалар коомго негативдүү процесстерди да  алып келген. Мунун негизги белгилери болуп адамдардын кезектеги инновацияларга, анын жыйынтыктарына ишенип, ишенбей формалдуу түрдө катышуусу. Чындыгында экономиканын агрардык секторундагы кризис, сөзсүз түрдө адамдардын материалдык абалына да таасир этип, натыйжада өлкөдө 80-жылдардын башында  азык – түлүккө карата болгон муктаждык  маселеси курчуган. Бирок, тилекке каршы ошол мезгилде көпчүлүк илимий эмгектерде айыл чарбасынын өнүгүү тарыхынын карама-каршы жана көп кырдуу көрүнүштөрү жетиштүү түрдө изилденген эмес. Чындыгына келгенде
70-80-жылдарда өкмөттүн жана партиянын экономикалык жана социалдык саясатын  көкөлөтүп мактоого багытталган ”зор тарыхый ийгиликтерди” даназалаган эмгектердин  ордуна чындыкты обьективдүү чагылдыруу коомдун зор муктаждыгы эле.

Теманын изилденген денгээли. 70-ж. - 80-жылдарын биринчи жарымы Кыргызстандын тарыхындагы өтө татаал этаптардын бири. Бир жагынан алганда- бул республикалык партиялык уюм жетектеген жүз миндеген кыргызстандыктардын оор эмгеги, советтик түзүлүштү андан ары өнүктүрүү жылдары, экинчи жагынан – республиканын жана жергиликтүү партиялык уюмдардын жашоо турмушундагы чечилбеген проблемалардын жана сенектик кубулуштардын топтолуу мезгили. Ошондуктан мурдакы советтик доордун шартында агрардык чарбанын тарыхын изилдөө башка илимий-тарыхый проблемалар сыяктуу эле белгилүү идеологиялык, саясий жана коньюктуралык жолдомолордун жана чектөөлөрдүн шартында жүргөн. Изилдөөлөрдүн негизги максаты белгилүү  денгээлде расмий идеялогиялык доктринанын туура экенин далилдөө болгон. Ушуга байланыштуу коомдогу кубулуштар жана тарыхый процесстер ар тараптан ачык көрсөтүлгөн эмес. Ал изилдөөлөрдүн көпчүлүгү төмөндөгүдөй мүнөздө болгон:Экстремалдуу кырдаалдарда (тездетилген индустриалаштырууда, эл чарбасын согушка багыттоодо, согуштан кыйраган чарбаны кайра калыбына келтирүүдө) бир кыйла эффективдүүлүгүн көрсөткөн, бирок ал артыкчылыктардын басымдуу көпчүлүгү колхоздук-совхоздук  өндүрүш тынчтык мезгилинде өнүгүү шартында өз касиеттерин жоготкондугу эске алынбаган. Дагы эле борбордук пландаштыруунун жана каржылоонун негизинде өнүккөн ири чарбалардын «чексиз» мүмкүнчүлүктөрүнө терен ишенүү сакталып кала берген. Ал эми тарыхчылар болсо көпчүлүк учурларда, партиялык саясаттын тууралыгын далилдөөчү ар кандай тарыхый маалыматтардын булагын топтоочуларга жана аларды системалаштыруучуларга айланышкан. 

Биз өзүбүздүн илимий ишибиздин обьектиси катары  карап жаткан мезгил жөнүндө мурунку союздук жана кыргыз тарыхчылары тарабынан көптөгөн эмгектер жарыяланган. Анын өнүгүүсү бир канча этаптардан турат. Биринчисин административдик - буйрукчул идеялогиянын таасири астында жазылган ири көлөмдөгү эмгектер түзөт. Бул этаптагы эмгектердин көпчүлүгүндө административдик-пландуу чарбага ишенүү менен жеке менчикти четке кагуу, сынга алуу, партиянын агрардык саясатындагы ийгиликтер орун алган1. Мунун негизги себеби  ошол мезгилдеги саясий- идеологиялык  нуктан чыгуу же болбосо ага каршы турууга эч  мүмкүн эмес эле. Бирок ошого  карабастан, кээ бир авторлордун эмгектеринде коомдук- экономикалык  өзгөртүүлөрдүн  зарылчылдыгы  жөнүндөгү идеялар да айтылган2.

Экинчи этапта  Кайра Куруу учурунда коомдук турмушка жаны саясий ан сезимдин идеяларынын кириши менен коомдук менталитеттин бир көрүнүшү катары тарыхнаамеде да жаныча эволюция башталат. Бул мезгилдерде жазылган алгачкы  изилдөөлөрдө  конструктивдүү сындын элементтери жолукканы менен  жеке жана коомдук менчиктин, базар мамилелери кире баштагандыгына карабастан, админстративдик - буйрукчул башкаруунун жана демократиянын атрибуттарынын аралаш түрдө биригүү принциптеринде  социалисттик айыл чарбасын кайра куруу мүмкүнчүлүктөрүнө ишенүү али сакталып турган
. 

Мындан тышкары 70-жылдардын экинчи жарымы, 80-жылдардын биринчи жарымында коомдо калыптанган кризистик кубулуштардын башаты, өбөлгөлөрү, себептери жөнүндө бүгүнкү күндүн талабына ылайык көптөгөн эмгектер жаралды.
 Бул эмгектерде коомдун саясий, экономикалык, социалдык жана руханий чөйрөсүндөгү “сенектик кубулуштар” кенири изилденген. Тарыхчылардын, философтордун, экономисттердин көнүлүнүн борборунда  70-жылдардагы совет коомунун өнүгүүсүндөгү негативдүү тенденцияларды, бөгөттөө механизмдерин изилдөө турган.

Жогоруда айтып кеткендей, Кыргызстандын айыл чарба тарыхын изилдеген окумуштуулар тарабынан көптөгөн эмгектер жаралган. Биз карап жаткан мезгилде биздин өлкөбүз СССРдин курамында болгондуктан, көпчүлүк адабияттар жалпы союздук масштабда жазылган. Ал эми Кыргызстан сыяктуу кичинекей республикаларга ал эмгектерде кенири көнүл бурулган эмес. Бирок, Кыргызстандын тарыхчылары тарабынан айрым аракеттер кылынган. Алардын изилдөөлөрү негизинен айыл чарбасынын көпчүлүк тармактарын камтыган
. Алардын арасында айылдын социалдык -экономикалык өнүгүүсүнө арналган изилдөөлөр да бар
. Мындан тышкары Кыргызстандын айыл чарбасынын өнүгүүсүнө арналган бир нече кандидаттык диссертациялар да æàêòàëãàí.
 Бирок алардын көпчүлүгү биз изилдеген мезгилдин процесстерин камтыбайт.

Негизинен совет доорунда жарык көргөн эмгектер көбүнчө партиянын агрардык саясатын көкөлөтүп мактоо, эл массасынын турмуш денгээлинин жогорулашын далилдөө, беш жылдык пландардын мөөнөтүнөн мурда ашыгы менен аткарылгандыгы, партиялык органдардын, жетекчилердин иштериндеги ийгиликтер жөнүндө гана бир жактуу изилдөөлөр болгон. Көптөгөн кемчилик, катачылыктар ошол учурдун талабына ылайык жаап жашырылып келген. 
1960-жылдары 80-жылдардын экинчи жарымына чейинки республиканын айыл чарба өндүрүшүнүн абалы туурасында позитивдүү жана негативдүү процесстер жөнүндө кийинки мезгилде эмгектер жаралууда. Кыргызстандын айыл чарба өндүрүшүнүн өнүгүшүнүн ар түрдүү маселелерин изилдөөдө республиканын экономисттеринин да салымдары көзгө көрүнөрлүк. Алардын эмгектеринде айыл чарба өндүрүшүнүн эффективдүүлүгүн жогорулатуу, өнөр жай системасында жүргүзүлгөн реформалардын жыйынтыктары, анын ийгиликтери, кыйынчылыктары өндүргүч күчтөрдүн жана өндүрүштүк мамилелердин абалы изилденген. Бул проблемалар боюнча Т.Койчуевдин, Д.Лайлиевдин, Дж.Джаиловдун, М.Балбаковдун ж.б. эмгектери баалуу болуп саналат. 

Бирок Кыргызстандын айыл чарбасынын биз изилдеген мезгилдеги тарыхы ушул күнгө чейин атайын изилдөөнүн обьектиси боло элек. Биз шилтемеде көрсөткөн тарыхчылардын эмгектери ХХ кылымдын 90-жылдары жарыкка чыкканы менен 40-70-жылдардагы процесстерди чагылдырышат.

90-жылдардын ортосунда колхоз-совхоздордун (30-жылдардагы күч менен коллективдештирүү сыяктуу эле) буйрукчул таркатылышы менен коомчулукка, ошондой эле тарыхчылардын арасында, колхоздук-совхоздук түзүлүш коомчулук үчүн жат көрүнүш сыяктуу пикирлер пайда болгон. Ошол себептен Кыргызстандын айыл чарбасынын 70-80-жылдардагы абалынын тарыхы көз жаздымда калып келүүдө.

Азыркы мезгилде айыл чарба адистеринин, жөнөкөй фермерлердин, айрым саясатчылардын жана окумуштуулардын арасында  колхоз-совхоздорго болгон  пикир өзгөрүүдө. Ал тургай массалык- маалымат каражаттарында «коллективизация болбой, бирок кооперация зарыл» деген пикир ачык жарыяланууда.

Изилдөөнүн максаты жана милдеттери.  1975-1985-жылдардагы Кыргызстандын айыл чарбасынын абалын илимий иликтөөнүн зарылчылыгынан улам жана теманын буга чейинки изилденген абалына байланыштуу аныкталды. Буга ылайык    диссертациянын автору өзүнүн алдына 1975-1985-жылдардагы Кыргызстандын айыл чарбасынын абалын комплекстүү жана азыркы көз караштын негизинде  изилдөө  максатын койду.
Тема абдан кенири болгондуктан, бир кандидаттык эмгек аркылуу Кыргызстандын айыл чарбасынын он жылдагы абалын толук ачууга мүмкүн эмес. Ошондуктан бул изилдөөдө төмөндөгү гана милдеттерди койдук: 

1. Республиканын айыл чарбасындагы кризистик кубулуштардын өбөлгөлөрүн, себептерин жана шарттарын анализдөө; 

2. Айыл чарбасында негизинен интенсивдүү факторлорду колдонуунун негизги тенденцияларына жана багыттарына баа берүү ;

3. 70-жылдардын аягы 80-жылдардын биринчи жарымында айыл чарбасын башкаруунун жаны формаларынын натыйжасыздыгынын себептерин көрсөтүү; 

4. Айыл чарба өндүрүшүнүн каралып жаткан жылдардагы жалпы абалын чагылдыруу; 
5. Айыл чарбасын интенсивдештирүүнүн чечүүчү фактору катары өлкөдө жүргүзүлгөн агрардык саясат, анын ийгиликтери, кыйынчылыктары, катачылыктар, партиялык органдардын жүргүзгөн иштеринин негативдүү жана позитивдүү жактарын ачып көрсөтүү;

6. Совет доорунда жазылган эмгектердеги бир жактуулукту архивдик, статистикалык маалыматтар менен салыштыруу, анализдөө жана абалга туура баа берүү .

Изилдөөнүн хроникалык алкагынын чектелишинин себеби төмөндөгүлөр:
           1.Ошол жылдары кризистик абалдын өбөлгөлөрү даана көрүнө баштаган.

           2.Продукциялардын өздүк наркынын өсүшү, ресурстардын чыгымдалышы, эмгек өндүрүмдүүлүгүнүн төмөндөшү жүргөн. Чарба жүргүзүүнүн сарптоо механизми улана берген.
Диссертациянын илимий жанылыгы

1. Эмгекте 1975-1985-жылдардагы Кыргызстандын агрардык тарыхы Кыргызстандын тарыхнаамесинде бүгүнкү күндүн талабына ылайык комплекстүү түрдө өзүнчө маселе катары изилденет. 

2. 70-жылдардын экинчи жарымында 80-ж. биринчи жарымында айыл чарбасын интенсивдештирүү багытына бурууда өкмөт тарабынан жүргүзүлгөн экономикалык саясаттын жетишкендиктерин, ийгиликтерин көрсөтүү менен анын ишке ашпай калышы,  агрардык сектордо чечилбеген маселелердин себептери, катачылыктары, кемчиликтери автор тарабынан архивдик, статистикалык материалдардын, илимий эмгектердин негизинде системалаштырылып, анализденген. Кээ бир архивдик маалымаатар илимий айлампага биринчи жолу киргизилди. 

Изилдөөдө негизги илимий булак  катары  архивдик  жана ошол учурда жарык көргөн басма сөз материалдары пайдаланылды. Кыргызстандын айыл чарбасынын абалын изилдөө үчүн Кыргыз Республикасынын Борбордук Мамлекеттик архивиндеги документтерди иликтеп чыктык. Өзгөчө Кыргыз Республикасынын Борбордук Мамлекеттик Архивинин саясий документация бөлүмүндө (КР.БМА.СД.) сакталган материалдар чон өбөлгө болду. Диссертацияны жазууда Кыргыз Республикасынын Борбордук статистика башкармасы тарабынан ар кайсы жылдары жарыяланган статистикалык жыйнактар да кенири колдонулду.
Изилдөөнүн методологиялык негиздерин тарыхыйлуулук, обьективдүүлүк жана тарыхый салыштыруулар изилдөөнүн жетектөөчү принциби болду. 

Иликтеп-изилдөөдөгү обьективдүүлүккө Кыргызстандын айыл чарбасынын абалын чагылдырган көптөгөн материалдарды, документтерди, фактыларды үйрөнүү, анализдөө аркылуу жетишүүгө аракет кылдык. Көптөгөн материалдар, өзгөчө документтер админстративдик-буйрукчул идеологиянын үстөмдүк кылган учурунда түзүлгөндүгүн эске алуу менен алардын чындыгына жетүү үчүн салыштырууларды жүргүздүк. Ошондой эле Кыргызстандын 1975-1985-жж. айыл чарбасынын абалынын позитивдүү жана негативдүү жактары ошол кездеги жалпы өлкөдөгү реалдуу турмушка тикеден-тике байланыштуу болгон деген тыянактын негизинде карадык.

Изилдөөнүн практикалык мааниси. Изилдөө процессинин жанылыктары жана илимий айлампага киргизилген фактылык материалдар кыргыз элинин Совет доорундагы  өнүгүүсүндө  жетишкен ийгиликтери жана агрардык өндүрүштөгү сенектик кубулуштардын башаты, себептери жөнүндөгү материалдарды сунуштайт. 

Айрыкча  чарба  жүргүзүү  механизминдеги  катачылыктар жөнүндө   кенири маалыматтарды берет. Диссертациянын материалдары 1975-1985-жж. Кыргызстандын агрардык тарыхын тактап, толуктап окуп  үйрөтүүгө  көмөк болмокчу. Диссертациянын негизги багыттары Кыргызстандын тарыхы боюнча атайын курстарды, студенттерге окулган лекцияларды  өткөрүүдө, кесиптик окуу жайларда, мектеп окуучуларына  өтүлгөн сабактарда пайдаланууга болот.

Коргоого алып чыгуучу негизги жоболор. Илимий изилдёёнщн жыйынтыгында коргоого тёмёндёгщ негизги жоболор сунуш кылынат:
· Республиканын айыл чарбасындагы кризистик кубулуштар коомдогу катуу автаритардык режимдин өкүм сүрүшү менен коштолгон. Натыйжада, жогортодон берилген көрсөтмөлөр коллективдин жана ошондой эле жеке эмгекчилердин инициативаларын баскан.

· Эмгекти стимулдаштырган жеке менчиктин жоктугу материалдык-моралдык кызыкчылыктын төмөндөшүнө алып келген. Анткени, коомдо чарба жүргүзүүнүн жалгыз формасы гана өкүм сүргөн.

· Продукциялардын өздүк наркынын өсүшү, ресурстардын чыгымдалышы, эмгек өндүрүмдүүлүгүнүн төмөндөшү менен кризистик абал коомдо даана байкалган. Чарба жүргүзүүнүн сарптоо механизми улантылган. Бирок, өкүм сүргөн советтик идеология, админстративдик - буйрукчул системанын жүргүзгөн пландуу саясаты мындай катачылыктарды, кемчиликтерди жое алган эмес. Анткени, кабыл алынган чечимдер менен аткарылган иштер төп келишкен эмес.

· Советтик орган тарабынан жеке менчикти сынга алуу идеологиясынын негизинде өздүк малды пайдаланууга коюлган чектөөлөр, короо алдындагы жерлердин кыскартылышы кайдыгерликке, көнүл коштукка, жоопкерсиздикке алып келген.

Изилдөөнүн апробацияланышы. Изилденип жаткан теманын айрым маселелери республикалык, областтык илимий-практикалык конференцияларда докладдар жасалды. Диссертациялык иш К.Тыныстанов атындагы мамлекеттик университетинин Жалпы тарых кафедрасынын кенейтилген кенешмесинде талкууланды. Изилденген тема боюнча автор тарабынан 7 илимий макала Ата Мекендик жана чет элдик журналдарда  жарык көрдү.

Изилдөөнүн структурасы. Диссертация киришүүдөн, эки баптан, беш параграфтан,  корутунду жана пайдаланылган булактар менен адабияттардын тизмесинен турат. 
ДИССЕРТАЦИЯНЫН НЕГИЗГИ МАЗМУНУ

Диссертациянын биринчи бабы - «Кризистик жылдар алдындагы Кыргызстандын айыл чарбасынын абалы». Бул бапта ар кандай мамлекеттин өнүгүүсүндө экономиканын, өзгөчө айыл чарбасынын мааниси чоң экендиги көрсөтүлгөн. Айыл чарбасынын техникалык жабдылышы, эмгек куралдары менен камсыз болушу, илим жана техниканын жетишкендиктерин пайдалануу деңгээли боюнча акырындык менен жогору өнүккөн мамлекеттердин алдыңкы катарына жеткирүү иш аракеттери, 70- жылдары өлкөнүн агрардык саясатты ишке ашыруу программаларында белгилүү бир орундарды ээлеген. Партиялык документтерде айыл чарбасын индустриалаштырылган тармакка айландыруунун кеңири масштабдагы программалары белгиленген. Сьезддерде кабыл алынган чечимдерди ишке ашыруу максатында жергиликтүү партиялык уюмдар өз ишмердиктерин айыл эмгекчилеринин жогорудагы программаларды ишке ашырууга, уюштурууга багытташкан. 
Айыл чарбасын  комплекстүү өнүктүрүү үчүн биринчи кезекте колхоз, совхоздордун материалдык-техникалык базасын чыңдоо маселеси турган. Ал эми чарба өндүрүшүн материалдык жана техникалык жактан камсыз кылуунун негизги фактору - болуп капиталдык салымдар эсептелген. 70-жылдары, жалпы өлкөдөгү абал сыяктуу эле Кыргызстанда  айыл чарбасына карата инвестициялык саясатта өзгөрүүлөр байкалат. 1976-1985 -жылдары Республикада айыл чарбасын өнүктүрүүгө 4 миллиард 33 млн. сом мамлекеттик жана колхоздук каражат жумшалган. Айыл чарбасына капиталдык салымдарды жумшоо жылдан- жылга өсүп турган. Мисалы, ХI беш жылдыкта капиталдык салым 1,5млрд. сомду түзгөн,б.а.VIII-беш жылдыкка салыштырмалуу 3.4 эсе көп. Бирок, айыл чарбасына багытталган капиталдык салымдар толугу менен түздөн-түз бул тармакка жумшалбастан, башка максаттарга сарпталган. Элдик көзөмөл комитети,  Айыл чарба Министирлиги жүргүзгөн текшерүүлөргө караганда, айыл чарба тармагына жумшалган каражаттарды пайдаланууда катачылыктар орун алган. Муну архивдик материалдар толуктап турат. Мисалы, кээ бир чарбаларда белгилүү өлчөмдөгү каражаттар ар кандай эркин коомдордун мүчөлүк акыларын төлөөгө, медициналык жайларды, төрөт үйлөрдү камсыз кылууга жана айылдык тургундарга акысыз кинофильмдерди, оюндарды көрсөтүүгө, ар кандай сый көрсөтүү мааракелерине, түшүмдү жыйноо аяктагандан кийин түштөнүүгө, тамактанууга  жумшалган. 1976-1982 -жылдары мына ушундай максаттар менен 30,5 млн. сом акча сарп кылынган. Анын ичинде 1980-1982-жылдары гана 16,4 млн. сом каражат жумшалган. Мындай фактылардын орун алышы чарбалардын финансылык абалынын төмөндөшүнүн себептеринин бири болуп калган. Айыл чарбасын өнүктүрүүгө багытталган каражаттардын башка максаттарга колдонулуп жатышы боюнча бир канча жолу Кыргызстан Компартиясынын Борбордук Комитети жана Министрлер Совети тарабынан чечимдер кабыл алынган. Бирок, алар эч кандай натыйжаларды деле берген эмес. Финансылык катачылыктарга карабастан, белгилүү өлчөмдөгү каражаттарды айыл чарбасын өнүктүрүүгө жумшоо айыл чарба өндүрүшүнүн материалдык-техникалык базасын көп багыт боюнча өнүктүрүүгө мүмкүндүк түзгөн.

Биз карап жаткан жылдары тракторлордун санынын өсүшү менен алардын кыймылдаткычтарынын кубаттуулугу да жогорулаган. Мындай кубаттуу техникаларды колдонуу жердин структурасынын деформация болуусуна, жердин суу жана аба режиминин бузулуусуна, түшүмдүүлүктүн төмөн болуусуна алып келген. Бирок бул проблема айыл чарба машиналарын теске салган министирликтерди тынчсыздандырган эмес, өз иштерине башка ведомстволордун иши сыяктуу мамиле кылынган. Алар үчүн эң негизгиси ресурстарды көп талап кылган, кымбат  техникаларды чыгаруу, кандай гана баада болбосун пландарынын аткарылышы маанилүү болгон. Айыл чарбасы үчүн алынып келинген көптөгөн машиналар, жабдуулар кызмат кылуу мөөнөтү, ыңгайлуулугу, өндүрүмдүүлүгү, жасалыш сапаты боюнча айыл чарба өндүрүшүнүн талаптарына жооп бербеген. Республиканын көптөгөн чарбаларында машина-тракторлор паркын колдонууда көптөгөн каталарды кетиришкен. Ремонттоо, техникалык жактан тейлөө жана техниканы сактоо үчүн базалар жай темпте курулган. Көпчүлүк техникалар чарбасыздыктын натыйжасында мөөнөтүнөн мурда иштен чыккан. Колхоз, совхоздорду техника менен жабдуу толук бойдон ишке ашпаса да кол күчүн талап кылган оор жумуштар жеңилдетилген. Натыйжада дыйкандардын кара күчтү талап кылган оор жумуштардан бошонуусуна, эмгек өндүрүмдүүлүгүнүн жогорулоосуна мүмкүндүк түзүлгөн. Айыл чарба техникалары үчүн капиталдык салымдарды натыйжалуу пайдалануунун факторлорунун бири, өндүрүштө жаңы өндүрүмдүү  машиналарды жасоо  жана аны ишке киргизүү. Бизде улам жаңы келген техникалар, маселен, дан жыйноочу комбайндар, жерди иштетүүчү машиналар жана башка  техникалар  мурунку болгон эски конструкциядан эч кандай  деле айырмасы болгон эмес. Айыл чарба техникалары  үчүн сарп кылынган капиталдык салымдардын натыйжалуулугун, эффективдүүлүгүн жогорлатууда ошол техникаларды даярдоочу  заводдордун техникалардын эң мыкты  үлгүлөрүн  жаратуу жана аны өндүрүшкө киргизүү сыяктуу кызыкчылыктарынын жоктугу. Ушуга байланыштуу алар мамлекеттик план боюнча келген заказдарды гана аткарышкан. Диссертацияда мындан тышкары электр энергиясын натыйжалуу пайдалануу, химиялаштыруу жана курулуш тармактарындагы, ирригация жана мелиорация багытында аткарылган иштер, кетирилген катачылыктар көрсөтүлгөн.

Ал эми айыл чарба өндүрүшүнүн экономикалык эффективдүүлүгү жалпысынан, өндүрүштүн негизги каражаты болгон жер кандай абалда жана кандай колдонулуп жатат ошого жараша болгон. Жерди натыйжалуу иштетүү ага жумшалган капиталдык салымдардын туура пайдаланышына байланыштуу эле. Биз изилдеп жаткан жылдар ичинде  Кыргызстанда ирригация жана мелиорациялоо ишине жана андан алынган жерлерди өздөштүрүүгө 1 миллиард 306 миллион сом, суу чарба курулуштарына 1 миллиард 88 миллион сом капиталдык каражат жумшалган. Мунун негизинде суу менен камсыз кылуу жогорулап, 130 миң гектар жайытка суу чыгарылган. 1976-жылы Жыргалаң суусунда Тепке насостук станциясы, ушул эле жылы Талас өрөөнүндө Баласары магистралдык каналы, ЧТКын (Чон Талас каналы) реконструкциялоо жана биринчи кезектеги Кайырма каналын реконструкциялоо иши ишке киргизилген. X беш жылдыктагы  маанилүү окуялардын бири Талас суусунда экинчи кезектеги Киров суу сактагычын ишке киргизүү болгон.

Ал эми Ош областында бул жылдары ишке киргизилген ири обьектилердин бири Баткен районундагы Төрт-Күл суу сактагычы. Сууга болгон муктаждыкка байланыштуу 1969-жылы 15-январда СССРдин суу чарба министрлиги Исфара суусунун бассейинин ишке киргизүү долбоорун кабыл алган. Бул иш 1971-жылы ноябрда башталып, 1977-жылы октябрда аяктаган. 1981-1985-жылдары маанилүү окуялардын  бири Ош областынын Ак-Буура суусунда Папан суу сактагычы ишке киргизилген.  IX беш жылдыктын акырында Республика боюнча 43292 гидрокурулуштар, 1416 насостук станциялар, 1170 сугат үчүн суубургу, 30 суу менен камсыз кылуучу суубургу, 59 дренаж болгон. Көрүнүп тургандай, бул жылдар аралыгында жалпы эле Кыргызстанда суу чарба уюмдарынын өндүрүштүк базасы бир кыйла чыңдалган. Суу чарбасын башкаруу структурасы өркүндөтүлүп, 1979-жылдан тартып мелиорация жана суу чарба Министерствосунун курамынан бөлүнүп чыккан түздөн - түз капиталдык суу чарба курулушу менен иш жүргүзгөн өз алдынча Башкыкыргыз-Башкармачылыгы түзүлүп суу чарба курулушунда болсун, ирригациялык курулуштарды пайдаланууда болсун башкаруу бир кыйла жакшырган. Жаңы курулуштар менен катар эски сугат жерлерди мелиорациялоо жагын жакшыртуу боюнча да бир кыйла иштер жүргүзүлгөн.

Бирок, жогорудагы ийгиликтерге карабастан ирригациялык жана мелиорациялык курулуш тармагында бир кыйла жаңылыштыктар, кемчиликтер да орун алган. Курулуш иштерин уюштуруудагы кемчиликтерге байланыштуу бул багытка бөлүштүрүлгөн каражаттар толугу менен пайдаланылган эмес. Жерди жууп тазалоо жана сууну пайдалануунун жаңы ыкмалары аз жайылтылган. Натыйжада, кээ бир чарбаларда мамлекеттин мелиорацияга жумшаган сарптоолорун актоо жай жүргөн. Курулуш уюмундагы кемчиликтерге байланыштуу бөлүнгөн каражаттар толугу менен беш жылдыктарга жумшалбастан, обьектилерди өткөрүп берүү мөөнөтү кечиктирилип, курулуш иштери сапатсыз жүргүзүлгөн. Ал эми 1978-жылдагы мелиорация жана суу чарба Министрлигинен финансылык-чарбалык отчетунун жыйынтыгы боюнча 28 маанилүү обьектилерде 11.9 миллион сом акча иштетилбеген, б.а., 3.8 миң га жерди сугаруу жана 6 миң га жерди суу менен камсыз кылуусун жогорулатуу мүмкүнчүлүгүнөн ажыраткан. Мындай кемчиликтердин болушу республиканын суу чарба Министрлигинин капиталдык салымдарды пландоодогу шалаакылык мамилесин көрсөтүп отурат.

Мунун натыйжасында чарбалар жогорку түшүмдүүлүкө жете алышкан эмес. 1980-жылы жүргүзүлгөн анализ көрсөткөндөй, 127 чарбада сугат жерлерде дан өсүмдүктөрдүн түшүмдүүлүгүн ар бир гектардан 30 центнерден жогорку деңгээлге көтөрө алышкан эмес. Ал эми кээ бир чарбалар мындан да төмөн түшүмдөрдү алышкан. Мисалы, Ош областынын көпчүлүк чарбалары сугат жерлерден ар бир гектардан 10 центнерден кылкандуу дан эгиндерин алышкан. Чарба иштери жакшы жолго коюулган чарбаларда болсо, гектарынан стабилдүү түрдө 60 центнерден көбүрөөк түшүм алынган. Мындай абал республиканын Ысык-Көл, Талас, Нарын областарында жана Чүй өрөөндөрүндө кездешет. Бул жерлерде түшүмдүүлүк  18 центнерден 60 центнерге чейин алынган. Түшүм алуудагы мындай айырмачылыктар дыйканчылыкты жүргүзүүнүн жана өндүрүүнүн ар кандай деңгээлдери жана кыртыштын генетикалык курамынын ар түрдүүлүгү менен түшүндүрүлөт. Барыбызга белгилүү болгондой, айыл чарбасына тескөөчүлүк ыкма менен жетекчилик кылууда дыйкандардын материалдык кызыгуусуна, алардын жерди жакшы иштетүүсүнө жогорку түшүмдү алуусуна, б.а., алардын жеке кызыкчылыктарына көңүл бурулган эмес. Көпчүлүк айыл чарба азык-түлүктөрүн өндүрүүдө дүңүнөн сатуу баасынын төмөндүгү чарбаларды чыгымга учураткан. Мындай шартта азык-түлүктүн ар бир кошумча центнери киреше алып келбестен, тескеринче кошумча чыгымга дуушар кылган. Натыйжада, чарбанын жана ар бир жумушчунун материалдык кызыкчылыгы төмөндөгөн.

Жерди мелиорациялоо ишине көңүл бурсак, X беш жылдыктын ичинде 41.6 миң гектар жаңы жерлер ишке киргизилип, 160 миң гектар жерди суу менен камсыз кылуу иши жогорулаган. Сугат үчүн сууну бөлүштүрүү 7443 млн. куб.м.ден 8390 млн.куб.метрге көбөйгөн. Машина менен сугаруунун натыйжасында 2.5 миңге жакын сугатчылардын кол эмгеги кыскартылган. Жамгырлаткыч машиналарды жана агрегаттарды техникалык жактан тейлөө айыл чарба техникаларынын мамлекеттик комитети тарбынан уюшулган эмес. Натыйжада, техникалык бузулууларга байланыштуу алар көп убакыт иштебестен туруп калган. Себеби ремонттоо фондусу каралган эмес. Натыйжада  айыл чарба техникаларынын мамлекеттик комитети жана айыл чарба министрлиги техникалык участоктордо ремонттоо фондуларын түзүп берүү маселелерин чече алышкан эмес. Мелиорация жана Суу чарба Министрлиги жамгырлаткыч машиналарды мамлекеттик капиталдык салымдардын эсебинен жыл сайын ишке киргизүү милдеттерин үзкүлтүккө учураткан. Мисалы, 1979-жылы Башкыкыргыз суу курулушу милдеттендирилген “Фрегат” тибиндеги 20 жамгырлаткыч машинанын сегизи гана ишке киргизилген. Мунун негизинде көпчүлүк жерлерде кол күчү көбүрөөк сакталып кала берген. Кол менен жер арыктар аркылуу сугарууда көп суулар жерге сиңип кетүү менен коромжуга көп учураган. 1980-жылдары республиканын окумуштуулары жана адистери бороздоп сугаруунун механизациясынын ар кандай системаларын иштеп чыгышкан жана алар өндүрүштүк сыноолордон ийгиликтүү өткөн. Бул ыкма сугат ишинде артыкчылыкка ээ болгон. Жер алдындагы микрогидранттарды колдонуу менен бороздоо боюнча сугаруунун механизацияланган ыкмасы өзүнүн абдан ыңгайлуулугун жана экономдуулугун көрсөткөн. Бул ыкма Кант районунун “1 Май”  колхозунда сыноого алынган. Долбоорлоо жана техникалык консультациялоо иштери илим изилдөө институту “ВНИИКА мелиорация” тарабынан ишке ашып турган. Жамгырлатып сугаруучу агрегат “Фрегатка” салыштырмалуу бул система бир гектарга 0.6 тоннага жакын металлды, бир сезондо 3.5 миң квт саат элетр энергиясын экономдоого мүмкүнчүлүк түзгөн. Капиталдык салымдардын салыштырмалуу чыгымдарын 2 эсеге кыскартуу менен эмгек өндүрүмдүүлүгүн 3-5 эсеге жогорулатуу ишке ашкан. Демек, сугат ишинде микрогидранттарды колдонуу кол эмгегин бир канча жеңилдетүүгө алып келген. Республиканын Мампланы, Башкы суу курулушу, Мелиорация жана Суу чарба Министерствосу мурда башталган курулуштарды бүтүрүүгө каражаттар менен материалдык техникалык ресурстарды топтоштурууда, бир эле мезгилде курулуп жаткан обьектилердин санын кыскартууга тиешелүү чараларды көрүшкөн эмес. 1981-1983-жылдар аралыгында плансыз курулган суу чарба обьектилеринин саны республикада башталган бардык курулуштардын бештен бир бөлүгүн түзгөн. Респубикада айыл чарба азык түлүктөрүн, өзгөчө тоют базасынын олуттуу түрдө артта калгандыгына байланыштуу, мал чарбачылыгынын азык түлүгүн өндүрүү андан ары көбөйтүүдө бир кыйла кыйынчылыктарды башынан өткөргөн. Андан тышкары которуштуруп айдоодонун жоктугу жер кыртыштарынын фитосанитардык абалын начарлатууга алып келген кант кызылчасынын, пахта айдоолорунун көптүгүнөн улам, XI беш жылдыкта республиканын чарбалары бул өсүмдүктөрдү өстүрүп алуу пландарын аткара албай калган. Мисалы, 1975-жылы бир гектардан 375 центнер кант кызылчасы алынса, 1985-жылы бул  көрсөткүч “0” (нөлгө) түшүп калган. Белгилей кетүүчү нерсе, жерлерди ирригация жана мелиорациялоонун эффективдүүлүгү жөнүндөгү статистикалык маалыматтар партиянын чечимдерин аткаруу ишенимдеринин негизинде “ашыгы” менен аткарылган. Буга республиканын, райондун жетекчилери, мелиорация чарбасынын башкармачылыгы карьера, сыйлыктарга жетүүгө кызыгуулары да түрткү болгон. Ал эми статистика кызматкерлери “кошуп жазуулар” боюнча тиешелүү чараларды гана көрбөстөн, алар бул мыйзамсыз “оюндун” активдүү катышуучулары да болушкан. Ошондуктан, “ашыгы” менен аткаруучулар, көкөлөтүп мактоолор ирригация жана мелиорация ишине көп зыян келтирген.

Корутундулап айтканда биз изилдеген мезгилде айыл чарбасын материалдык-техникалык жана акча каражат жагынан камсыздоо боюнча көптөгөн чечимдер, программалар кабыл алынган, көп суммадагы каржылоолор болгон, айыл чарбасы кубаттуу техникалар,механизмдер менен жетишерлик өлчөмдөгү жер семирткичтер менен камсыз болгон. Бирок, чыгымдардын кайтарымдуулугу ойдогудай болгон эмес. Биздин изилдөөбүзгө таянсак андай абалдын негизги себептери төмөндөгүлөр: 
Биринчиден, айыл чарбасын өнүктүрүү боюнча пландаштыруудагы кемчиликтер. Айрыкча пландаштырууда айрым региондордун мүмкүнчүлүктөрүн, жаратылыш-климаттык өзгөчөлүктөрүн толук жана өз учурунда эсепке албоо. Ошонун натыйжасында пахтачылыкта вильт, кызылчачылыкта тамырдын чирүү ооруларынын пайда болушу, жайыттардын такырга айланышы. Казакстан, Россиянын шартында эң пайдалуу оор жана кымбат техникалардын майда Кыргызстан сыяктуу республикаларда пайдаланышы ж.б. Экинчиден, бийликтин жогорку баскычтарынан тартып жөнөкөй эмгекчилерге чейин “жалпы элдик менчик” деп эсептелген колхоздук-совхоздук менчикке, айрыкча жерге, техникага, жер семирткичтерге, акча каражаттарына башка бирөөнүкүндөй кайдыгер мамилеси.

Үчүнчүдөн, айыл чарба өсүмдүктөрүнүн жогорку түшүмдүүлүгүнө, мал чарбачылыгынын азыктуулугунун өсүшүнө, жалпылап айтканда айыл чарбасынын жогорку кирешелүүлүгүнө колхозчулардын жана совхоздун жумушчуларынын кызыкчылыгынын деңгелинин төмөн болушу.

Диссертациянын экинчи бабы “Айыл чарба өндүрүшүнүн негизги тенденциялары”. Бул изилдеп жаткан жылдарда республиканын айыл чарбасынын дүң продукциясы тогузунчу беш жылдыкка салыштырмалуу 1229.1 миң сомго көбөйгөн. Айыл чарбасын интенсивдештирүү рельсине которуунун магистралдык жолу катары өндүрүштү адистештирүү жана топтоштуруу маселелери каралган. Дыйканчылыкта бул процесстер айыл чарба өсүмдүктөрүн жайгаштыруу менен байланыштуу өнүккөн. Бул учурда дыйканчылыкта монокультура үстөмдүк кылган, жерди үнөмдүү пайдалануу талапка толук түрдө жооп берген эмес. Өндүрүштү жалпы адистештирүү менен республиканын бардык чарбаларында дан эгиндерин өндүрүү көрсөтмөсү берилген. Айдоо аянттарынын структурасында дан эгиндерине эң көп үлүш туура келген. 1975-жылдан 1981-жылга чейин дан эгиндеринин аянты көбөйүүнүн үстүндө болгону менен бул процесс кийинчерээк акырындап төмөндөй баштаган. Бирок дан эгиндеринин айдоо аянттарынын кыскарышына карабастан, алардын орточо түшүмдүүлүгү, дүң жыйымы жогорулаган. 
Бардык чарбалар жогорку түшүмдөрдү алды деп айтуудан алыспыз. Себеби, жердин генетикалык составына, чарба жүргүзүү механизациясына жана диссертациянын биринчи бөлүмүнүн  биринчи параграфында биз санап өткөн кемчиликтердин натыйжасында, айыл чарба өсүмдүктөрүнөн республиканын бардык региондорунда бирдей түшүмдү алуу кыйын эле. Изилдеп жаткан этаптын кээ бир жылдары айыл чарбасы үчүн өтө ыңгайсыз болгон. Жаз кеч келүү менен абдан кургакчылык болуп айыл эмгекчилеринин эмгегин кыйындаткан. 
Тескөөчүлүктөн жана формализмден улам айыл чарбачылыгына багытталган эң мааанилүү чечимдер аткарылбастан калган. Айыл чарбасына жетекчилик кылууда өзүм билемдик тереңдөө менен практикада чарбалардын мамлекетке эгинди даярдоо планын жана сатуу иштерин жогорулатуусу гана эң маанилүү иш катары кала берген. 
Дан эгиндери сыяктуу эле пахта дагы республиканын байлыгы болуп саналат. 1975-жылга салыштырмалуу 1980-жылы пахтаны өндүрүү 201,6 миң тоннадан 206.6 миң тоннага  жеткени менен 1985-жылы 57,8 мин тоннага чейин төмөндөгөн. Себеби, бул тармакта себүү иштерин өздөштүрүү, өсүмдүктөрдү ар кандай оорулардан жана оору козгогуч курт кумурскалардан коргоо, пахтанын сортун алмаштыруу сыяктуу эң маанилүү болгон уюштуруучулук жана технологиялык маселелер чечилген эмес. Ошондой эле мунун негизги себеби, которуштуруп айдоо болбогондуктан жыл сайын жалаң гана пахта айдаган жерлерде вильт оорусу пайда болгон. Натыйжада, пахтанын түшүмдүүлүгү жылдан жылга төмөндөп, акырындык менен аны өстүрүүнү аргасыздан азайтууга туура келген. Мындан сырткары КПСС БКнын жана СССР Министрлер Советинин 1981-жыл 24-декабрындагы чечимине ылайык, республиканын пахта зоналарында жыттуу тамеки жана кант кызылчасынын үрөнүн өндүрүүнү кошумча көбөйтүү чарасына жараша пахта зоналарында тамекини өндүрүү иши каралган. 1982-жылдан баштап пахтанын айдоо аянттары кыскара баштаган. Пахта негизинен Араван, Кара-Суу жана Ленин райондорунун территорияларында жайгашкан. Булардын үлүшүнө пахта аянтынын 90 %дан ашыгы туура келген. 
Кызылчачылык-дыйканчылыктын кант өнөр жайы үчүн сырье даярдоочу тармагы. Кант алуудагы негизги сырье-кант кызылчасы болуп эсептелет. Кант кызылчасын өндүрүү боюнча республиканын көпчүлүк колхоздору жана совхоздору өз убагында жана сапаттуу агротехникалык комплекстерди жүргүзүшкөн. Натыйжада, жакшы түшүмдөрдү алышкан. Бирок бул ийгиликтер 1975-жылга чейин гана болгон. Бул жылы республика кызылча өстүрүү боюнча чоң ийгиликтерге жетишкен. Кызылча аянты 48 миң гектарга жетип, 1779.9 миң тонна кант кызылчасын жыйналып алынган. Кызылча себүүчү кээ бир чарбаларда жогорку түшүмдү алууга, өз убагында жана сапаттуу сугарууга, ар түрдүү оору козгогучтарга каршы күрөшүүгө тиешелүү көңүл бурулган эмес. Натыйжада, көптөгөн плантациялар отоо чөптөргө басылып жок болгон, кызылча өсүмдүгүнүн тамыры чириген илдетке чалдыкан. Мына ушундай илдеттин натыйжасында түшүмдүүлүгү жылдан жылга төмөндөп, аны өстүрүү кескин түрдө азайган. Өзгөчө 1981-жылы кант кызылча плантацияларында кызылча тамырынын чирик илдетке айлануусу курч алган. Илдетке чалдыккан өсүмдүктөрдүн жалпы саны 1980-жылы 10,8% болсо, 1981-жылы 14,4% чейин жеткен. Бул болсо кээ бир райондордо түшүмдүүлүктүн 80-90% төмөндөшүнө алып келген. Кызылчанын чирик илдетке чалдыгуусун изилдөө үчүн 14 комиссиядан турган окумуштуулардын группасы чакыртылган. Алар абалды анализдөө менен төмөндөгүдөй жыйынтыкка келишкен: 9-10 жылдан алмашып айдоодон кийин 2 талаадан ашык жерге себүүгө болбойт. 1985-жылы таптакыр кызылчаны айдоо токтотулган. Кызылчанын ордуна жүгөрү айдоо каралган. Бул боюнча республикада союздук органга кайрылып 6,3 миң гектар кант кызылчанын ордуна жүгөрү айдоо боюнча колхоз, совхозго үрөн жана зарыл болгон технологиялар менен жабдуу каралган. 
Республиканын айыл чарбасынын маанилүү тармактарынын бири болуп-тамеки өстүрүү эсептелет. Тамеки өстүрүү ишине көңүл бурсак, 1982-жылдан баштап тез темп менен өнүгө баштаган. Буга Кыргыз ССР Министрлер советинин 1982-жылы мартта кабыл алган ”Тамекини өстүрүү боюнча” токтому маанилүү роль ойногон. Кыргызстан тамекини өндүрүүнүн түшүмдүүлүгү  боюнча өлкөдө 1-орунда болгон.
Негизинен тамеки Ош, Жалал-Абад жана Талас өрөөндөрүндө өстүрүлгөн. Ош областына жалпы республикалык көлөмдүн үлүшүнөн 90%ы, Талас өрөөнүнө болсо 10 гана %зы туура келген. Алдыңкы райондор Ноокат, Өзгөн бир гектардан 30-34 центнер тамеки жалбырактарын алышкан. Бул тармакта негизги иштер кол менен жүргүзүлгөн. Тамекинин көчөттөрүн отургузуучу машиналар болгон эмес. Көп эмгекти талап кылган тамекинин жалбырагын жыйноо боюнча, машиналар чыккан, бирок алардын өндүрүмдүүлүгү төмөн болгон.

Республика бакча өсүмдүктөрүн жана жүзүмчүлүктү өндүрүү боюнча уникалдуу жер кыртышына жана климаттык шартка ээ. Ушуга байланыштуу мөмө жемиш жана жүзүмдү өндүрүү боюнча ири өндүрүүчүгө айлануу мүмкүнчүлүгү бар эле. Бирок, 80-жылдардын ортосунда “Аракечтикке жана масчылыкка каршы күрөшүү” боюнча мамлекеттин чечимдерин ишке ашырууда көп кыйроолорго дуушар болгон. Жүзүмчүлүк айыл чарбасынын капиталдык салымды көп талап кылган тармак. Мисалы, түшүм берип жаткан 1гектар жүзүмзарга жылына 120 күн адам күчү жумшалат. Ошол эле мезгилде жүзүм абдан кирешелүү тармак. Бир катар чарбаларда жалпы аянттын 10-15%ын ээлеген жүзүмзардан чарбанын жалпы кирешесинин 50-80 %зы алынган.

Өнөр жайдын өнүгүшү менен шаар калкынын санынын көбөйүшү менен республикада жашылчачылык проблемасы курчуган. Натыйжада, жашылча өсүмдүктөрүн өстүрүү үчүн айдоо аянттары кеңейтилген. Жашылча өндүрүү багытында да бир топ кемчиликтер орун алган. Маселен, аны жыйууда, өзгөчө сактоодо жана бир жерден экинчи жерге жеткирүүдө. Жашылча өсүмдүктөрүн жыйып алуудан баштап аны керектөөчүлөрдүн пайдалануусуна чейин расмий маалыматтар боюнча алардын 20-25 %га чейинкиси жоготууга учураган. Ал эми тез бузулуучу жашылчалардын жоготууга учуроосу 30-40 %ды түзгөн. Мындай жоготууларга учуратуунун негизги себептери: биринчиден, өндүрүүчүлөрдүн продукциялардын сапатын жогорулатууга жана урунтук болуп бузулууларды кетирбөөгө материалдык кызыкчылыктарынын натыйжалуу системасынын жоктугу; экинчиден, сактоо технологиясынын, сактоочу жайлардын көзөмөлдөө приборлору менен начар жабдылышы, о.э сактоочу жайлардын курулушундагы кемчиликтер (жылуулук жана гидроизоляциялардагы дефектилер).

Республикада биз изилдеп жаткан жылдары жүгөрү өстүрүүгө чоң көңүл бурушкан. Анткени, баарыбызга маалым болгондой, жүгөрү өстүрүү менен мал чарбачылыгынын тоют базасын чыңдоого мүмкүндүк түзүлөт.

Ушуга байланыштуу силос багытындагы жүгөрүнү интенсивдүү технология боюнча өндүрө баштайт. Мындай ыкманын киргизилиши жогору, туруктуу түшүм алууга мүмкүндүк берген. Мал чарбачылыгынын азыктуулугун арттыруу үчүн жыл бою малга керектүү өлчөмдөгү чөп, жем, чыктуу тоюттар менен камсыз болушу керек.

Тоюттун сапаттуу болушу үчүн ар кандай чөптүн түрлөрү жана сорттору ар кандай климаттык шартка карата окумуштуулар тарабынан иштелип чыккан. Мисалы, ар түрдүү тоют чөптөрүнүн 17 сорту чыгарылган. Өз кезегинде беденин “Токмок” деген сортунун уругун республиканын 100 чарбасына жана Германияга сатып, көптөгөн пайдалар алынган.
 Кыргызстандын шартында айыл чарба жерлеринин 85%дан көбүн табигый жайыттар түзөт. Табигый жайыттар мал чарбачылыгы үчүн бардык тоюттардын жарымын, ал эми тоолуу райондордо-80%га чейинкисин берген. Бирок он биринчи беш жылдыктын жылдары малдын жыштыгына жана аны системасыз колдонууга байланыштуу анын өндүрүмдүүлүгү төмөндөгөн.
  Кой чарбачылыгы айыл чарбасынын экономикалык жактан маанилүү тармактарынын бири болуп саналат. Өзгөчө бийик тоолуу райондордо кой чарбачылыгынын ролу чоң. Анткени, ал сатылган продуктылардан түшкөн бардык кирешенин 90% түзөт. Кой чарбачылыгына колхоздор менен совхоздордун бардык кирешесинин 34% туура келген. Бул тармактын мындай жакшы өнүгүүсүнө арзан, кеңири масштабдагы жайыттардын болушу шарт түзгөн. Анткени, мындай жайыттар айыл чарбасына тиешелүү болгон аянттын 83 пайызын түзөт. Арзан жайыттарды кенири пайдалануу аз каражат жумшап, азык–түлүктү (жүн, эт) көп алууга мүмкүндүк берген. Кыргызстанда уяң жүндүү кой чарбачылыгы жакшы өнүккөн. Алардын саны 1985-жылы 8.185 миллион баш болгон, 27.2 миң центнер уяң жүн мамлекетке сатылган. Кыргызстан койдун саны жана жүн алуу боюнча өлкөдө РСФСР, Казахстандан кийинки 3-орунда турган. Кой чарбачылыгын өнүктүрүүдө Т.Акматов, Ш.Санжаров, З.Бейшекеева, Ташполот Акматов, Р.Жапышев сыяктуу чабандар зор салым кошушкан. Жетишилген ийгиликтер үчүн 40 чабан 2 жолку Социалистик Эмгектин Баатыры деген наам алган. Изилденип жаткан жылдары койдун саны он миллионго чейин жеткен. Койдун санын гана өстүрүү менен чарба кызматкерлери, республиканын жетекчилери алардын азыктуулугуна, жүндүн сапаттуулугуна, эттүү болушуна көңүл бурушкан эмес. Натыйжада, булар төмөндөө процессинде болгон. Себеби, тоют, жайлоо жетишсиз боло баштаган. Ошондой эле дарылоо, санитардык пунктардын иш жүргүзүүсү жетишсиз болгондуктан, начар, оорулуу малдын саны да арбын болгон.
 Натыйжада, кондициялуу эмес, арык, салмагы аз болгон малды эт комбинаттарына өткөрүү учурлары да кездешкен. Койдун санынын өсүшүнө карабастан, анын сапаттуулугу биринчиден, койдун саны менен анын тоют базасынын дал келбеши; экинчиден, табигый тоют жайыттарынын эрозияга дуушар болуусу.
 Тескөөчүлүк-акимчилик системада бул тенденцияга көңүл бурулган эмес. Натыйжада 80 – жылдардын башында биринчи жолу кой чарбачылыгы зыяндуу тармакка айланып, көптөгөн колхоздор жана совхоздор мамлекеттик карызга баткан. Ал эми СССР таркагандан кийин, КМШ өлкөлөрүнүн түзүлүшү менен рынок экономикасына өтүүнүн натыйжасында колхоз, совхоздор жоюулуп, чарба жүргүзүүнүн ар кандай формалары пайда болду. Өлкөдөгү жалпы кризистен улам 10 миллиондогон койлордун саны кескин азайды. Мурда койдун туяктарына кор болгон жайыттар ээн калды. Рынок экономикасынын шартында койдун санын гана эмес сапаттуулугун жогорулатуу курч маселеге айланды.

Мындан сырткары диссертацияда мал чарбачылыгынын маанилүү тармактары болгон уй чарбачылыгы, жылкы чарбачылыгынын мааниси, бакма канаттуулар тармактарындагы ийгиликтер, кемчиликтер көрсөтүлгөн.

Айыл чарба өндүрүшүнүн экономикалык натыйжалуулугунун деңгээлин аныктоочу маанилүү экономикалык факторлор болуп продукциянын наркы жана өндүрүштүн рентабелдүүлүгү эсептелет. Өздүк нарк продукцияны өндүрүү жана сатуу менен байланышкан акча чыгымдары (сарптоолору). Ал эми рентабелдүүлүк- айыл чарба өндүрүшүнүн натыйжалуулугунун негизги көрсөткүчү болуп саналат жана чыгым менен пайданын деңгээлинин катышын чагылдырат. Продукциянын өндүрүү көлөмүн жогорулатуу жана анын өздүк наркын төмөндөтүү үчүн жерди туура пайдалануу, анын түшүмдүүлүгүн жогорулатуу зарыл, ошондой эле айыл чарба өсүмдүктөрүнүн түшүмдүүлүгүн жана мал чарбачылыгынын азыктуулугун жогорулатууга жетишүү керек. 

Республиканын колхоз, совхоздорунда айыл чарба продукцияларынын негизги түрлөрүнүн өздүк наркынын орточо жылдык деңгээли XI беш жылдыкта X беш жылдыкка салыштырмалуу өскөн. Колхоздорго караганда совхоздордо бардык айыл чарба продукцияларынын өздүк наркынын деңгээли жогору.    Мунун негизги себеби, биздин пикирибизче совхоздордун мамлекеттик чарба, ал эми колхоздор болсо жамааттык чарба болуп совхоздордун жумушчуларына караганда колхозчуларда өндүрүшкө кайдыгер мамиленин аз да болсо төмөнүрөөк болгондугунда. Айыл чарба ишканаларында продукциялардын бардык негизги түрлөрүнүн өздүк наркынын тез жогорулашы, өзгөчө совхоздордо өндүрүштүн рентабелдүүлүгүнүн төмөндөшүнө алып келген. Рентабелдүүлүктүн мындай төмөн болушунун натыйжасында, республиканын совхоздору өндүрүү процессинде өтө кыйын финансылык абалда жана системалуу түрдө дотацияда отурган. Продукциянын өздүк наркын төмөндөтүүнүн, өндүрүштүн рентабелдүүлүгүн жана кирешелүүлүгүн жогорулатуунун негизги резервдеринин бири айыл чарба өсүмдүктөрүнүн түшүмдүүлүгүн жана мал чарбачылыгынын азыктуулугун бардык жактан жогорулатуу мааанилүү. Чарбаларда эмгек өндүрүмдүүлүгүнүн өсүүсү продукциянын өздүк наркынын төмөндөөсүн жана айыл чарба өндүрүшүнүн рентабелдүүлүгүн жана кирешесин жогорулатуунун чечүүчү фактору болуп калат. Айыл чарба продукцияларынын өздүк наркын төмөндөтүүнүн ири резевдеринин бири-материалдык жана эмгек ресурстарын сарамжалдуу пайдалануу жана так, кылдаттык менен үнөмдөөнү чогу жана дайыма ишке ашырып туруу эсептелет.
Биз изилдеп жаткан жылдарда күйүүчү жана майлоочу материалдарга кеткен чыгымдар жылдан жылга өскөн. Ал эми жер семирткичтерге болгон чыгымдар 20-40% өскөн. Бул белгилүү бир деңгээлде минералдык жер семирткичтерге болгон баалардын өсүүсү менен байланыштуу. Тоюттарга болгон чыгымдар мал чарба продукциясынын өздүк наркында чыгымдардын жарымын ээлейт. Бул болсо чарбаларда өндүрүлгөн тоюттардын өздүк наркынын өсүшүнө, тоюттарды даярдоо технологиясын туура эмес пайдалануудан төмөнкү сапатта болушу, о.э. өнөр жай өндүрүшүнүн тоюттарын сатып алууга болгон бааларынын өсүүсү менен байланыштуу.              Көбүнчө өздүк нарк пахта, тамеки, көп жылдык чөптүн үрөнү менен эмгектенген чарбаларда кымбат болгон. Пахтанын өздүк наркынын өсүүсүнө түшүмдүүлүктүн төмөндөөсү кол эмгегинин али да болсо өкүм сүрүшү, продукциянын сапатынын начарлашы, жогорку түшүмдүүлүктү алууга аракеттендирген материалдык кызыкчылыктын жоктугу маанилүү таасир эткен. Ушундай эле абал тамеки, көп жылдык чөптүн жана кант кызылчанын үрөнүн өндүрүүдө кездешет. Бул өсүмдүктөрдү иштетүүгө кеткен сарптоолор 30-40%га өскөн, ал эми өндүрүштүн натыйжалуулугу ар кандай ооруларга, түшүмдүүлүктүн төмөндөөсүнө жана продукциянын сапатына жараша тез төмөндөгөн. Айыл чарба-жумуштарына мектеп окуучуларын, студенттерди тартууда бир топ чыгымдарга дуушар болуулар орун алган.
Айыл чарба продукцияларынын бардык түрлөрүнүн жана бардык тармактарынын рентабелдүүлүгүн жогорулатуу баарыдан мурда өндүрүш чыгымдарын төмөндөтүү аркылуу жүрүшү керек.

Чарбалардын рентабелдүүлүгүнүн төмөн болушунун  негизги себептери: продукцияны өндүрүүгө жумшалган чыгымдардын көп болушу; натыйжада өздүк нарктын кымбатташы;  айыл чарба өсүмдүктөрүнүн түшүмдүүлүгүнүн, мал чарба продуктыларынын азыктуулугунун төмөн болушу; чарба жүргүзүү ишиндеги жоопкерсиздик;  материалдык кызыкчылыктын жоктугу. Эн негизгиси өндүрүштүн өнүгүүсү экстенсивдүү факторлордун негизинде жүргөн. 
Айыл чарба өндүрүшүн интенсивдештирүүгө болгон аракеттер, кымбат баалуу курулуштардын курулушу, айыл чарбасын комплекстүү өнүктүрүүгө болгон аракеттер өзүнүн натыйжасын берген жок. 70- жылдардын экигнчи жарымынан баштап айыл чарба өндүрүшүнүн темпи туруктуу болбостон, кризистик абалдын жетилишин көрсөткөн. 
Мындан сырткары диссертацияда жеке, өздүк көмөкчү чарбалардын орду, мааниси көтсөтүлгөн. Партиянын өздүк көмөкчү чарбаларга карата болгон саясатты ишке ашыруусунда негативдүү моменттер орун алган. Мисалы:- бюронун кенешмелеринде калктын өздүк көмөкчү чарбаларынын материалдык техникалык базасынын абалына арналган атайын маселелерди коюшпаган; ушул багытта жүргүзүлгөн иштер боюнча жетекчилердин отчетторун карашкан эмес. Ачык партиялык чогулуштарда өздүк көмөкчү чарбалардын абалы тууралуу маселелер сейрек коюлган. Мамлекет тарабынан өздүк көмөкчү чарбаларга болгон колдоо төмөнкү денгелде болгон. Мисалы, жеке малдын тоюттарга болгон керектөөсүн  дайыма эле канааттандырышкан эмес; партиялык уюмдар, партиялык комитеттердин директиваларын ишке ашырууда көнүл кош мамиле кылуу менен туура маани беришкен эмес; өздүк көмөкчү чарбаларда аз габариттүү техникалык каражаттардын жоктугу. Алсак,  кээ бир учурларда өздүк көмөкчү чарбаларда өндүрүлгөн аз өлчөмдөгү продукцияны ташып келүүдө чон техникалар  колдонулган. Мында кымбат баалуу канча күйүүчү  май сарп болду? Ушуга байланыштуу техникаларды прокатка берүү пункуттары уюшулган эмес; суу менен камсыз болуу жагы да начар болгон; кээ бир үйлөрдө суу түтүктөрүнүн жоктугу, суунун басымынын төмөн болушу мүнөздүү болгон; өндүргөн продукцияларды сатуу кыйынга турган; базарга алып чыгууга стимулдар болгон эмес. Адамдар чарбанын бул түрүнө кирешенин кошумча булагы катары мамиле кылышкан эмес. Анткени, чарбанын бул түрүн өнүктүрүүдө эч кандай деле стимулдар деле жок эле.

Тескерисинче, эмгек тартибинин бузулуусунун негизги себеби катары өздүк көмөкчү чарбаны көрүшкөн. Мындан сырткары өздөрү өндүргөн продукцияларды сатуу алып сатарлык катары каралган. Демек, коомдук чарбанын өкүм сүрүүсү, жеке менчик чарбалардын өнүгүүсүнө болгон тоскоолдуктар бүгүнкү күндө  чыныгы реалдуу картинаны берди. Колхоздук-совхоздук өндүрүш кризиске учуроо менен өзүнүн натыйжасыздыгын көрсөттү. Тескерисинче, базар экономикасына өтүү менен жеке менчик чарбаларга чон маани берилди. Жеке менчик чарбалар эффективдүүлүгүн көрсөтүп жатышат. Агрардык секторду көтөрүү, жогорулатуу максатында жер реформалары жүргүзүлүп жатат.
Диссертациянын корутунду бөлүгүндө 1975-1985-жж. Кыргызстандын айыл чарбасынын абалын изилдөөдө чогултулган архивдик материалдардын, документтердин жана тийиштүү  адабияттардын негизинде жалпысынан төмөндөгүдөй жыйынтыктар чыгарылды: Биринчиден, айыл чарбасынын артта калуусу, баарыдан мурда анын кризистик абалы борбордошкон административдик буйрукчул системанын бекемделиши менен байланыштуу. Мунун таасири астында бардык өндүрүштүк ресурстарды бөлүштүрүү өркүндөтүлгөн мамлекеттик бюджет, план, материалдык – техникалык жактан камсыз кылуу органдары, баа коюу, кредит берүү системасы аркылуу ишке ашкан. Экинчиден, агрардык өндүрүш  экономикасынын натыйжасыз, экстенсивдүү, сарптоо мүнөзү.

Үчүнчүдөн, ошол мезгилде өкүм сүргөн чарба жүргүзүү механизми өндүрүштөгү эски, жараксыз техникаларды алып таштоого жана өркүндөтүлгөн техникаларды киргизүүгө белгилүү бир деңгелде кызыккан эмес. Төртүнчүдөн, дыйкандарга карата болгон социалдык саясаттын мааниси, жумушчунун өндүрүштү башкаруудан четтетилиши, анын жөн гана “аткаруучуга” айланышы акырындык менен коомдук эмгекке карата болгон көңүл кош мамиле кылууга алып келген. 70-80-жылдары колхоз, совхоздордун өнүгүү тажрыйбалары көрсөткөндөй, адамдын жашоо тиричиликтеги кызыкчылыктары коомдук өндүрүш менен канааттанган эмес. Ошондуктан аларды коомдук өндүрүш анча кызыктырбаган.

Мына ушундай шарттар кандай капиталдык салымдар, кубаттуу техникалык каражаттар өндүрүштү алдыга жылдырууда максаттагыдай көмөктөшө алышпаган. Азыркы өндүрүштө адамдын ролу, анын билими, эмгекке болгон мамилеси зор. Демек, көңүл кош мамиле кылуу, компотентсиз болуу өзгөчө айыл чарбасына чоң зыян алып келерин турмуш өзү көрсөтүп жатат.

 Бешинчиден, бул этаптагы  бардык чарбаларды кайрадан уюштуруунун жана социалдык иш аракеттердин өзгөчөлүгү – экономикалык проблемаларды саясий ыкма менен чечүүгө аракет кылынган. Саясатта  жана идеологияда бирдиктүү жалпы элдик менчиктин, ири коллективдүү агрардык өндүрүштүн артыкчылыгын үгүт, насыят кылган, кайсыл гана тармакта болбосун жеке кызыкчылыкты арттыра турган базар экономикасынын механизимин четке каккан саясат өкүм сүргөн. 

Демек, жогоруда биз карап өткөн кемчиликтердин натыйжасында көп суммадагы капиталдык салымдарга, ар кандай комплекстүү чараларга карабастан, айыл чарбасында бир аз убакытка чейин жогорулоо болсо, кээде узак мезгилдерге чейин төмөндөө процесси да болгон. Натыйжада, айыл чарбабыз өзүнүн негизги функциясын- өлкөнү азык-түлүк ресурстары менен камсыз кылуу мүмкүнчүлүгүн дээрлик жоготкон.

РЕЗЮМЕ

Муканбетова Рахат Бекмурзаевна 

“1975-1985-жылдардагы Кыргызстандын айыл чарбасынын абалы” 07.00.02 - Ата Мекендин тарыхы адистиги боюнча тарых илимдеринин кандидаты окумуштуулук даражасын алуу үчүн жазылган диссертация          
Негизги сөздөр:  Кыргызстан, айыл чарба, материалдык-техникалык база, финансылык каражат, админстративдик-буйрукчул система, өздүк көмөкчү чарба, сенектик, бөгөттөө механизми.

        Кыргыз Республикасынын суверендүү мамлекет болушу менен коомдун саясий, социалдык, экономикалык, маданий чөйрөсүндө көптөгөн өзгөрүүлөр болууда. Кыргыз элинин тарыхындагы көп маселелер бүгүнкү учурдун талабына ылайык обьективдүү изилденүүго аракеттер жасалып жатат. Ушундай аракеттердин бири биз изилдеген  “1975-1985-жылдардагы Кыргызстандын айыл чарбасынын абалы”.

    
 Диссертацияда экономиканын маанилүү тармактарынын бири болгон айыл чарбасындагы  кризистик кубулуштардын өбөлгөлөрү, себептери жана шарттары, айыл чарбасын интенсивдештирүүнүн чечүүчү фактору катары өлкөдө жүргүзүлгөн агрардык саясат, анын ийгиликтери, кыйынчылыктары, катачылыктар, партиялык органдардын жүргүзгөн иштеринин негативдүү жана позитивдүү жактарын ачып көрсөтөт;

Эмгекте республиканын айыл чарбасындагы кризистик кубулуштардын өбөлгөлөрүн, себептерин жана шарттарын анализдөө архивдик, статистикалык маалыматтар менен салыштыруунун негизинде тастыкталат.

            Диссертацияда 1975-1985-жылдардагы Кыргызстандын айыл чарбасын коплекстүү өнүктүрүүгө болгон аракеттердин ишке ашпай калышы, б.а. финансылык катачылыктардын орун алышына анализ берилген. Мындан сырткары эмгекте өндүрүштү адистештирүү жана топтоштуруу маселелерине, айыл чарба өндүрүшүнүн экономикалык натыйжалуулугунун денгээлин аныктоочу маанилүү экономикалык факторлорго б.а. продукциялардын наркына жана өндүрүштүн рентабелдүүлүгүнө, өздүк көмөкчү чарбалардын маанисине, ролуна, чарба жүргүзүү ишиндеги сарптоо, бөгөттөө механизмдерине анализ  берилген.

Диссертациялык иш киришүүдон, эки баптан, корутундудан жана колдонулган адабияттардын тизмесинен турат.

РЕЗЮМЕ

Муканбетова Рахат Бекмурзаевна

С обретением суверенитета Кыргызской Республики в обществе происходят большие общественно-политические, социальные, экономические и культурные изменения. Сегодня, многие вопросы истории  кыргызского народа, согласно велению времени,  исследуются объективно с новых позиций. Одной  из таких попыток является наше исследование «Состояние сельского хозяйства Кыргызстана в 1975-1985 гг.» 


В диссертации исследованы причины и условия кризисных явлений одного из важных отраслей экономики – сельского хозяйства, ставшей решающим фактором интенсификации народного хозяйства, проводимая в стране аграрная политика, ее достижения, трудности, ошибки, негативные и позитивные стороны мероприятий, проводимых партийными органами.


В работе проведен анализ причин и условий кризисных явлений в сельском хозяйстве республики на основе сравнения архивных и статистических данных. 


В диссертации исследованы причины неосуществимости мер по комплексному развитию сельского хозяйства Кыргызстана 1975-1985 гг., имевшие место финансовые ошибки рассматриваемого периода. Кроме этого,  анализированы важные экономические факторы, определившие уровень экономической эффективности сельского хозяйства, проблемы специализации и укрупнения производства, другими словами  себестоимости и рентабельности произведенной  продукции, дана оценка значению, роли личного подсобного хозяйства,   затрат в ведении хозяйства и развитию механизмов торможения.


Диссертация состоит из введения, двух глав, заключения и списка использованной литературы. 

After Kyrgyz Republic gained sovereignty there has begun great political, social, economic and cultural changes. Nowadays, a lot of questions of history of Kyrgyz people are researched objectively using fresh positions. Our research “Conditions of agriculture of Kyrgyzstan in 1975-1985” is one of such attempts.

Reasons and conditions of crisis developments of one of the important branch of the economy – agriculture, which is the determining factor of farming intensification, agricultural policy carrying out in the country, its achievements, difficulties, mistakes as well as negative and positive sides of events carrying out by party organs were examined in the thesis.

The analysis of reasons and conditions of crisis developments in agriculture of the Republic based on comparison of archive and statistical data was carried out in the work.

Failed measures on complex development of agriculture of Kyrgyzstan in 1975-1985 due to financial mistakes were examined in the thesis. Moreover, important economic factors determining level of economic efficiency of agriculture, problems of specialization and production extension; in other words production profitability, importance of private farm holding, its role and mechanisms of slowdown were examined.

The thesis consists of introduction, two chapters, conclusion and list of references.

